
Tǝlankur kǝ Bulus kə rop dǝ
Mǝn Koranti

Shirmitǝne
1 Tǝlankur kǝn ɗǝl ni tǝp karǝm ami Bulus, nye

mǝn kartǝn kǝ Almasihu Yesu na ndu'i kǝ Yami,
na erǝm gǝmi Timoti, dǝ ri Ikǝlisiya kǝ Yam gip bǝn
kǝ Korinti na munju Yam la wur bi gip bǝn Akaya
kup gwa.

2 Dǝ zo mbatl kǝ Yam na murtǝn kǝ mbatl tu
nan ɗǝl tǝp kar Yam Ba gǝmi na babom gǝmi Yesu
Almasihu dǝm nan kǝne.

Yam mǝn iɗa'i mbarǝm mbatli
3 Dǝ bi Yam na Bǝba kǝ Babom gǝmi Yesu

Almasihu ɗǝɗatǝne. Bǝba mǝn guna ger ni, Yam
mǝn bi ko gonge iɗa mbatl ni.

4 Yam mǝn iɗa'i mi mbatl gip ghuntǝn gǝmi kup
ni kǝ dǝmǝnmamǝ iɗa'i ni jenmbatl gip ghuntǝn
gǝzǝn kup. Wini gip ghuntǝno, mǝ iɗa'i wur ni
mbatl na iɗa mbatl tu kan yam bi mi gwa.

5 Tunkan mǝn den kumi dli kandatu Almasihu
kum dli gwa, untu ni es tǝp kar Almasihu ni mi
zam bar iɗatǝn kǝ mbatl kar Yami.

6 Kup na kan ghuntǝn ne mi asǝm gamkawo,
kup na mǝn den kumi dli, mǝn ni den kumi dli kǝ
dǝ iɗa'i in mbatli kǝdǝ kǝ ndǝr ni gip ruhu gini!
In iɗa mbatl ni ba pi miwo, kǝn ma kǝ zam iɗa
mbatl ituwi. Arni ki zam ndǝrtǝn gip kumi dli tu
kan mǝn ma mǝn den kumi gwa.

7 La'i mbatl gǝmi den kǝno mǝn ndǝrtǝn ni,
domici in kǝn ni den kumi dli ju mǝn den kumi

gwawo, ki zam iɗa mbatl ju kan mǝn ma mǝ zam
gwa.

8Mir ɓyari, mǝ ndu kǝ hol momi da'a den kumi
dli tu kan mǝ kum gip atl kǝ Asiya gwa. Mǝ zam
gam gǝmi gip ghuntǝn tu kan giɓǝrimika kan kem
mǝ ɗǝli mbatl kǝ setǝn ra na rai gwa.

9 Mǝ kum ma wule tloyi mini shirǝm kǝ dǝ ri
mi e ka. Pi ni untu, kǝ bǝse mǝ dlǝr den ndǝrtǝn
gǝmi ama den ndǝrtǝn kǝ Yami muntu kan ba tli
mbarǝm ju kan mǝshka gwa.

10 Ti ni tǝ ɗǝli mi bi dǝ mberdlatǝn tu kan zam
mi gwa, mǝ tabbate ti ni ti ɗǝli mi esi. Den ti ni
mǝ la mbatl kǝ dǝ tǝ ɗǝli mi.

11Ne mini amra gip shirǝm na Yam gi ni. Ar ni
mbarǝm na womti baa goode Yam domici gǝmi,
domici kǝ womtitǝn kǝ albarka ju mi zam tǝp
kǝba nǝmi shirǝm na Yam kǝ mbarǝm na womti
gwa.

Bulus sanje pǝt tu kan ti ɓom asǝm gwa
12Ɓe getl gǝmiwo ar ni'e, mbatl gǝmi ba yari mi

den'e mǝ dǝm dlǝran gip duniya na mbatl nǝm,
tun ba'e dǝmi tu mǝ pi nan kǝn gwa da'a. Ar baa
gode'e mǝ pi ni na mbatl nǝm na Yam gǝmi. Mǝ
pi ni tǝp kǝba bopya kǝ mbarǝm da'a ama tǝp kǝ
ba zo mbatl kǝ Yami. Yari'e mǝ pi ni untu gip ge
shirǝm pitǝn kǝ Yami tǝp kar zo mbatl kǝ Yami.

13 Ba'e mǝ rǝshi in ni argon tu ki hol zhiti ko
momi gwa da'a. Ama a la mbatl den'e kǝ mom
kup kanda tu kan kǝ mom nami gwa.

14 Kandatu kǝ mani momi gǝmi te den yamka
kǝkǝn gwa, ki ɗir mom mi hoyi. Ki ɓo ngetl nam
mi kandatu mi ɓo ngetl nan kǝn gas tu Babom
Yesu baa pal sur gwa.

15Amomna untu, ar ni kem a ndu a ɗir kar kǝn
na bǝle, kǝ dǝ kǝ zamni albarka gip ɗirtǝn gǝn kǝ
ropi.

16 A ɓal gip mbatl gǝn den a ri kar kǝn den tǝp
gǝn kǝ tetǝn gip atl kǝ makidoniya. Den tǝp kǝ
paltǝn gǝn ɗiro, a pa kop tǝp kar kǝne kan kǝ nem
ni amra kǝ dǝ a te atl kǝ Yahuda.

17Kǝ shinwule amomni argon tu a pi gwa diya
wokoci tu a ndu ɓomi asǝmi gwa. Kǝ shin wule a
pi ni gip dli ya muntu kan ba kem a pi lǝka dǝkǝr
gwa? Ami ni a wule aan wo kan a pa wule o'o
gwa?

18 Kanda tu kan Yam ba pi argon tu tǝ yari wo
untuni mǝn ma mǝ pi argon tu mǝ yari gwa, eso
mǝ wule aan na o'o da'a.

19Domici Yesu Almasihu Nya Yammuntumǝ pi
in wazu gǝs ami na Sila na Timoti gwa, ama tiwo
kǝ aan na o'o ni da'a, ama gip tiwo <<Aan>> ni ko
gigasi.

20Domici Yam laa'ini kup argon tu tǝ wule ti pi
gwa tǝp kar ti. kup gǝzǝno <<Aan>> Ra untuni gip
Almasihuwo, <Ar dǝm untu> gǝmiwo ar ba toni
kar Yam den bi ɗǝɗatǝn gǝsi.

21 Kǝkǝno Yam ni kem nam mi nan kǝne, mǝ
ɓa gip Almasihu. Ti ni tǝ pash mi kǝ dǝ mǝ dǝm
gwasi,

22 tǝ la'i mi bar tu ba kem dǝ shin mǝn gwas ni
gwa, kan tǝ ne Ruhu gǝs gipmbatl gǝmi ngǝlǝk. kǝ
dǝ tǝ tabbate mi na argon tu baa pi cina ɗe gwa.

23 Yam ni'e seda gǝni, argon tu kem kan a pal
su Korinti ka dawo ar ni'e, ba dǝ a ne in gos gam
narka da'a.

24Mǝndu'emǝ dǝmi in gamka den ngǝshtǝn den
Yam gin da'a, mǝ ndu ni'e mǝ pi mbap nan kǝne
kǝ dǝ kǝ laa'i na ghol mbatli, domici tǝp kǝ ba
ngǝshtǝn den Yam ni kǝ dlǝr na ndǝrtǝni.

2
1 Untuni a ɓal gip mbatl gǝn den a'i ɗir kar kǝn

a kem kǝn kǝ dun mbatl da'a.
2 Ami ni a kem kǝn kǝ dun mbatlo, woni ba

gholim mbatl we, kǝn kan a li in mbatli gwani
diya?

3 Argon tu kem a rǝshi in terkawo ar ni'e, dǝ
ami ni a cwato, ba'a zam munju ndari wu bim
ghol mbatlo kan a zam dun mbatl kar wur da'a.
Domici a tabbate'e mi ɗir pi ghol mbatl nan kǝne.

4 A rǝsh ni tulankur tu gip mberdla mbatl na
dun mbatl na nari, ami den shoti lun gǝn ɗǝk-ɗǝk
na nari, ama a pi ni untu kǝdǝ a li in mbatl da'a.
A pi ni untu kǝdǝ kǝ mom'e a ndu kǝn naari.

Gafarte mǝn warwat pitǝnka
5Gon ni bor bar kǝ tli mbatlo ami nangǝn ni tǝ

pim da'a ama kup nan kǝnni, a yari ni untu ba'e
kǝdǝ a tlat kǝn ni da'a.

6Kumi dli tu kan mbarǝm tu tla am dǝ mbarǝm
na womtiwo ar kǝm untuwi.

7Kǝkǝno ar ndari kǝ gafarte ti ni ka kan kǝ iɗa'i
ti ni mbatli, ba dǝ li mbatl man bigul gǝska da'a.

8 Ra untuwo, a lir kǝn dǝ kǝ gode tǝni ndutǝn
hoyi.

9 A rǝshi in ni kǝ dǝ a shin ko ki mani kopi bar
ju a wul kǝn'e kǝ pi gwa ko gigasi.

10 Kup muntu gafarte gon tin tǝ pi argono, ami
ma a gafarte ti ituwi. Kan argon tu a gafarte yi, in

argon ra kǝ gafarte tiyi ma, a gafarte ti ni domici
gi ni den bi kǝ Almasihu,

11 kǝ ba dǝ shetan zam tǝp kǝ jili gǝmi ka da'a,
domici mǝ mom tǝp ɗasi tu gǝsi.

Damtǝn kǝ Bulus gip bǝn taruwasa
12 Nan a cwat kǝ pi wazu kǝ Almasihu gip bǝn

Taruwasawo, Babom ni ɓulim tǝp kǝ pi mbapi.
13 Ama ar ghunum naar domici a zam erǝm

Titus lasi da'a. Ar ni a pali wur bi kan a ndara
bǝn Makidoniya.

Ci bǝn tǝp kar Almasihu
14Ama a gode Yam, muntu kan ba kop nam mi

ko gigasi gwa kǝ dǝ a ci bǝn tǝp kar Almasihu. Tǝ
pi mbap nam mi domici kǝ dǝ mǝ ri pi wazu kǝ
Almasihu ko akowulemirmǝn tǝmi kasǝr kan nga
ko ako gwani.

15 Mǝn nǝra wule mir mǝn tǝmi kasǝr tu kan
Almasihu ta'i Yam gwa, gip munju kan den ɗǝli
gǝzǝn munju kan den tǝp mǝshtǝn gwa.

16 Dǝ munju kan den tǝp mǝshtǝno, kasǝr tuwo
kasǝr kǝ mbarǝm ni mǝn ɗiri mǝshtǝni, Ama dǝ
munju kan den zami ɗǝltǝno kasǝr tuwo ge mbatl
ni mǝn bi rai. Kan woni baa mani pi mbap tuwe?

17Mǝn jino wule nami mbarǝm ni mǝn ra da'a
mǝn pi wazu kǝ shirǝm kǝ Yam kǝdǝ wu zam
mbǝli ra. Nan Yamni kar miwo, mǝ yari ni ge
shirǝmi cina da ti, gip dǝmi gǝmi mǝn pi mbap kǝ
Almasihu.

3
Mǝn mbap kǝ pel gudlum shirǝmi

1 Mi pa ɗǝɗa ni gam gǝmi esa? Ko mǝ ngen ni
tǝlankur tu kan ba sede mi kar kǝn gwa. Ko dǝ bi
mi tǝlankur tu kan ba sede in kar mi kandatu jen
ba pi gwaya?

2 Ai kǝn na gam gin ni'e tǝlankur gǝmi. Muntu
kan rǝsh gip mbatl gǝmi gwa domici dǝ ko gonge
zhit wu momi.

3 Kǝ gode'e kǝn tǝlankur kan ɗǝl kar Almasihu
gwani, muntu mbap gǝmi ni kem kǝ dǝm untu
gwa. Tǝlankur tuwo ba'e rǝsh ni na bar kǝ rǝshi
da'a, ama na Ruhu kǝ Yam mǝn rai ni. Ba'e tlar
ni den allo kǝ tat da'a, ama den mbatl kǝ mbarǝm
ni.

4 Mǝ yari ni untu domici mǝ mom'e bariwo
untuni ar ra cina dǝ Yami tǝp kar Almasihu.

5Argon ra kan gode'e mǝn ni den pi mbap tu na
mani kǝ gam gǝmi gwa da'a. Mani bar gǝmi ba ɗǝl
ni sur kar Yami.

6Yam ni kemmǝ dǝmmǝnmbap kǝ pel gudlum
shirǝmi, Ba'e tǝp kar gudlum shirǝm tu kan rǝsh
gwani da'a, ama tǝp kar Ruhu kǝ Yamni. Doka tu
kan rǝsh gwani ba ɗiri mǝshtǝni, ama Ruhu ni ba
bi rai.

7 In kulci tu kan ɗiri mǝshtǝni,muntu kan rǝshni
den tlari tate ar ɗir na ɗǝɗa Yamo, ɗǝɗatǝni kem
mǝn Isra'ila i mbu shini bager kǝ Musa da'a kup
na cirtǝni den ndoltǝn ka gwa.

8 To ɗǝɗatǝn tu kan ba ɗǝl tǝp kar mbap kǝ
Ruhuyi gwa, imnu womtitǝni ba nǝrawu?

9 In argon tu ɗiri mǝshtǝn baa dǝm na ɗǝɗatǝno,
argon tu ɗiri mbap kǝ Yam kan ra dlat fa, ar ni
baa mani ɗǝɗatǝn nar cina na mǝnta!

10 Untuwo kor gudlum shirǝmiwo den bi argon
ni ar ra da'a mǝn ni mǝ ngash na pel gudlum

shirǝmi gwa.
11 Kano bar tu den jiltǝn ka ni zam ɗǝɗatǝno,

imnu nartǝn kǝ ɗǝɗatǝn kǝ bar tu kan baa pa da
gwawu?

12 La'i mbatl tu kan mǝn ra nari untu gwa ni
kem mǝn ra na ndǝri mbatl naari.

13MǝnnǝrawuleMusa da'a, muntu ghumbager
gǝs ka na tutul bǝse dǝ mbarǝm kǝ Isra'ila shin
ndoltǝn kǝ cirtǝn mǝn ɗǝɗatǝni ra.

14 Ama wura na dǝmǝn gami domici har sekǝn
ma argon ra kan ba hane wur shini ge shirǝm
tu kan ra gip kor gudlum shirǝm tu wokoci tu
wu den zhiti gwa. Muntu gode'e har sekǝn ma
pǝn argon tu kan ghum bager gǝzǝn ka gwa da'a,
domici Almasihu nangǝs ni ba pǝn bar kǝ ghumi
bagerika.

15 Untuni, sekǝn tu ma wini wu zhit rǝshi kǝ
Musa wo, se dǝ tutul ta le mbatl gǝzǝn ka.

16Ama baa pǝn tutul tuka mbarǝmni pal ɗir kar
Babom gwa.

17Babomo ti ni'e Ruhu yi, kano kup las tu Ruhu
kǝ Babom rawo, zami gam ra.

18 Untu wo kup gǝmi kan pǝni mi tutul ghumi
bager tu kawo, mǝ godeni cirtǝn kǝ ɗǝɗatǝn kǝ
Babom wule gip boka, ar ba sanje mi mǝ dǝm
wule ti. Sanjetǝn tu kan mǝn den piwo ar den
bidlitǝn tu kan ɗǝl tǝp kar Babom gwa. Kano
Babomi muntu kan Ruhuno, tǝ pali mi mǝ pi ta
dǝmi wule ti kandatu ba pali mi gip dli dǝɗatǝn
gǝs gwa.

4
Bar kǝ am gip tat gurku

1 Nan tǝp kǝ ba iɗa mbatl kǝ Yami ar ni bi mi
mbap kǝno, mǝ cen mbatl ka da'a.

2Mǝ nge pi bar ju kan ra na ghuuni na bar kǝ
ɗasi tu ju kan ba ɗiri sham gwa. Mǝ se murgon
da'a, mǝ yari ni ge shirǝmi ghon, kup kani ba sede
ge shirǝm gǝmi cina dǝ Yam gip mbatl gǝzǝni.

3 Zo shirǝm tu kan mǝ pi wazu gǝs nǝra na
ghuuniwo, ar dǝm ni na ghuuni kar munju kan
ra den tǝp mǝshtǝn gwa.

4Wu nǝm zo shirǝm mǝn tǝmtǝniyi da'a, domici
shetan bar kǝ bote kǝ mbarǝm kǝ zhan kǝn kem
mbatl gǝzǝn dǝmǝn ka. Ar hane wur shini cirtǝn
tu kan baa cir den wur gwa, muntu kan ar ni'e
cirtǝn kǝ zo shirǝm mǝn tǝmtǝn kǝ ɗǝɗatǝn kǝ
Almasihu muntu kan ar ni'e kama kǝ Yam gwa.

5Ba e mǝ pi ni wazu kǝ gam gǝmi da'a, mǝ pi ni
wazu den e Yesu Almasihu wo Babom ni, mǝn na
gam gǝmi ngapo mǝn zher gin ni den bi kǝ Yesu.

6 Domici Yam muntu wule, <<Dǝ zam cirtǝn
gip dǝmǝni,>> ti ni tǝ kem dǝ cirtǝn gǝs cir
gip mbatl gǝmi kǝ dǝ ar cir den mbarǝme wu
mom'e mbarǝm ba zam ni ɗǝɗatǝn kǝ Yam tǝp kar
Almasihu.

7Kup na untumǝn kan bar kǝ am kǝ Ruhu tu ra
gip mi wo, mǝn nǝra wule tat ka gurku. Mǝ dǝm
ni untu kǝde gode'e Yam ni na iko kǝ ko unu, mǝn
ra na argo gipi da'a.

8 Tlat mika nar den ko gonge tǝp na ghuntǝne,
ama kup na untu wu ro'i mi bigul ka kǝ dǝ mǝ za
mbapi da'a. Gas gono mǝ cen mbatlka ama mǝ
ɗǝli mbatl da'a.

9Nemi den kumi dli, ama ko njem Yam za mika
da'a. Ba byal mi atlka, ama mǝ mǝshka da'a.

10Mǝn ra bi dǝ mǝshtǝn ko gigasi kandatu kan
pi Yesu gwa, kǝ dǝ shin pitǝn kǝ Yesu gip dli gǝmi
mǝn mǝshtǝni.

11Dǝmi tu kanmǝn den pi gip duniya kǝno,mǝn
nǝra bi dǝ mǝshtǝn ko gigasi domici kǝ Yesu kǝ dǝ
shin pitǝn kǝ Yesu gip dli gǝmi mǝn mǝshtǝni.

12Ar ni mǝn ra bi dǝ mǝshtǝn kǝdǝ kǝ zam rai.
13Rǝshi shirǝm kǝ Yam wule <<A nǝm ni tor gip

mbatl gǝni ar ni kem a yari.>> Nan mǝn ra na
Ruhu kǝ ngǝshtǝn den Yam biyi nǝm, mǝn ma mǝ
nǝmi ar ni kem mǝn den shirǝmi.

14Mǝmom'e Yam tu kan tli Babom Yesuwo, ti ni
tii tli mi na Yesu kan tǝ ɗir mi cina dati nan kǝne.

15 Kup muntuwo den bi zami gin ni, kǝ dǝ
mbarǝm nawomti shin ɓittǝn kǝ zo bi bar kǝ Yami
wu pa goode tǝra, kǝdǝ ɗǝɗa ti.

Dǝmi tǝp kar ngǝshtǝn den Yami
16 Ar ni kem mǝ cen mbatlka da'a. Kup na dli

gǝmi den mǝshtǝno, nemi den pali ruhu gǝmi peli
den ko gonge pǝte.

17 Nye kumi dli gǝmi kan mǝn den kumiwo ar
baa ri dlyam da'a. Kup na untuwo, ar ba zami mi
ɗǝɗatǝn tu kan nar mani kan ba dǝm baa patǝn
gwa!

18Ra untuwo, mǝ lani ger den argontu mbarǝm
ba shin na ger gwa da'a, ama mǝ lani ger den
bar ju ba mani shini na ger gwa. Domici argontu
mbarǝm ba shin na gero ar ba paka bǝle, ama bar
ju ba shin dawo ar baa pa da'a.

5
Ɓuti pel dli

1Mǝ mom'e in yasi bom kǝ atl kǝn kan mǝn ra
gipiwo, dli kan mǝ pi mbap nari gip duniya, Yam
na gam gǝs ba tu'i mi bom to yamka. Tun nan
yam ni tu bom tuwo ar baa dǝm ba patǝni, ar baa
yaska da'a.

2 Kǝkǝno mǝn den ɓuti na te mbatl karka, mǝn
den ndu'i mǝ zam dli tu kan baa la'i mi to Yamka
gwa.

3 In la'i mi dli tawo baa'i zam mi gǝs koni da'a.
4Wokoci tu kan mǝn ra gip kushi atl tu, muntu

kan ar ni'e dli gǝmi kǝ duniya, mǝn den ɓuti na te
mbatl karka. Mǝ ndu'e mǝ za dli gǝmi kǝ duniya
kǝn da'a, ama mǝ nduni'e dǝ la'i mi kǝ to yamika,
domici argon tu ba mǝshi dawo ar ghum mǝn
mǝshtǝni ka kup.

5Yam na gam gǝsni pi tǝp kǝ sanjetǝn tu ba zam
mi gwa, tǝ bi mi Ruhu gǝsi kǝdǝ tǝ pi mi argontu
baa zam mi ɗe cina gwa.

6 Ar ni kem mǝn ra na ndǝri bigule, mǝ mom'e
inmǝn nǝra gip dli kǝ duniya kǝno,mǝn ra dlyami
na bom gǝmi kan ra to kar Yam ka gwa.

7 Dǝmi tu kan mǝ piwo dǝmi kǝ ngǝshtǝn den
Yam ni, ba'e argon tu ger ba shin gwani da'a.

8Mǝ paye ndu'i mǝ za dli kǝni kǝ dǝ mǝ dǝm na
Babom to yamka.

9 Man untu ma mǝ ndu ni'e dǝ Babom kum
tǝmi gǝmi, ko mǝn ra gip duniya kǝni ko mǝn ra
to yamka.

10Kup gǝmimi dlǝr cina dǝ dandi tloyi shirǝm kǝ
Almasihu kǝdǝ tǝ tloyi mi shirǝmi, kǝ dǝ ko gonge
nǝm ɓatltǝn kǝ mbap gǝs kan tǝ pi gip dli wokoci
tu tǝra gip duniya gwa, ko mbuni ko wani ni.

Mbap kǝ sitǝn gip dlom kǝ Yam na mbarǝme
11Nan mǝ mom ununu bapi nupi na bǝrti Yamo

ar ni kem mǝn den ndotǝn kǝ tle gam kǝ mbarǝm
wu bǝrti ti. Yam mom kup, a shin wule kǝ mom
na untu gip mbatl gi ni.

12 Ba'e mǝ ɗǝɗa ni gam gǝmi cina da'in da'a.
Ama mǝ ndu ni'e kǝ mom bar ju kan baa kem kǝ
ɓo ngetl nam mi gwa, kǝ dǝ kǝ mani bali munju
ba ɓo ngetl na bar ju wu shin kar mi gwa, ama
bar ju wu piwo ar ghun wur da'a.

13Komǝ dǝm ni wule mǝn zhe'e ma, mǝ pi ni kǝ
dǝ mǝ ɗǝɗa Yami. Mǝn nǝra gip mbatl gǝmi hoyi
ngapo mǝ pi ni den bi gi ni.

14Ko ununmǝ pi, ndutǝn kǝ Almasihu ni ba kop
nam mi. Ar ni kem mǝ nǝm'e mbarǝm nǝm mǝsh
den bi gǝmi kup, ra untuwo kup gǝmimǝsh nan ti.

15 Domici munju kan ra na raiwo ba wu'i pi
dǝmi kǝ gam gǝzǝn da'a ɗe cina, sede wu pi dǝmi
kǝ muntu mǝsh den bi gǝzǝn kan ba tli ti'es den
bi gǝzǝni gwa.

16 Ra untuwo mǝ za shini mbarǝm wi gip dli
wule kandatu nami mbarǝm kǝ duniya ba shin
wur gwa, kup na mǝ shin Almasihu far untuwo,
ama mi i shin ti untu es da'a.

17 Domici kup muntu kan ra gip Almasihuwo
pel mbarǝm ni. Gus baro ar ndol gamkawi, ar tu
bar kupo, ar dǝm peliwi.

18 Kup bar juwo Yam ni pi, ti ni tǝ pali mi ɗir
kar ti gip Almasihu kan tǝ bi mi mbap kǝ sitǝn
gip dlom gǝs na mbarǝme.

19Yamni ba su gip dlom kǝ gam gǝs nambarǝm
kǝ duniya kǝni tǝp kar Almasihu. Ama tǝ bi mi
shirǝm kǝ sitǝn gip dlom kǝ mbarǝm nan ti.

20Ra untuwo, mǝn ni'e mǝn pi mbap den am kǝ
Almasihu, wule Yam ni den shirǝm na gam gǝs
tǝp kar mi. Mǝ lir kǝn den gip sun kǝ Almasihu,
kǝ kǝrkǝm ni dlom gin na Yami.

21 Almasihu taɓe pi warwat pitǝn da'a, Yam
pali ti wule mǝn pi warwat pitǝn den bi gǝmi, ar
ni kem mǝ dǝm mǝn pitǝn dlat kar Yam tǝp kar
Almasihu.

6
1 Den bi dǝmi gǝmi gip mbap tu mǝn den pi na

Yamo, ba kǝ nǝm ni zo bi bar kǝ Yam katl da'a.
2 Domici Yam wule, <<Gip wokoci kǝ zo mbatl

gǝno a kum kǝne, gip wokoci ɗǝli gino a ne in am
ra.>> Kumni! Kǝkǝn ni'e wokoci kǝ zami zo bi bar
kǝ yami, Sekǝn ni'e pǝt zami ɗǝltǝni.

Kumi dli kǝ Bulus
3Mǝ dǝmi murgon bar kǝ pati asǝm da'a. Ba dǝ

murgon zam mǝgǝn pitǝn gip mbap gǝmi da'a.
4Ra untuwo, tǝp ko akomǝ godembarǝm e min

mǝn pi mbap kǝ Yam ni den ko gonge tǝpe. Gip
ɓalimbatl dlom gamnaari, gip kumi dli na ko unu
ghuntǝn na banyitǝne.

5 Pita ɓe gǝmi ba la mi bom moni, kumi mi dli
gip tli mbatli, mǝ pi mbap tu kan man ndǝrtǝn kǝ
bigul gǝmi gwa, mǝmani zami umur da'a gas kup,
kan mǝ dǝm na guzumi.

6 Tǝp kǝba dǝmi na dlǝran mbatl ni, na momi tu
mǝn ra nari gwa, na te mbatl kaar gǝmi kani mǝ
gode'e min mǝn mbap kǝ Yam ni tǝp kar Ruhu kǝ
Yami, na ho ndutǝn gǝmi.

7 Mǝ gode'e min mǝn pi mbap kǝ Yam ni tǝp
kǝba yari ge shirǝmi na iko kǝ Yami. Mǝ pi argon

tu kan dlat ni gwa muntu kan ar ni wule bar kǝ
dlan den am shimli na den am yali gǝmi gwa.

8Ba bi mi nartǝni kan ba pa mbur mika, ba yari
ho shirǝm den mi, ba pa pi mǝgǝn shirǝm den
mi. Pali mi mǝn ceni lare, kup na untu miwo ge
shirǝm ni mǝ yari.

9Ar ni wule mbarǝm mommini da'a ama mom
mi hoyi. Wule bi dǝ mǝshtǝn ni mǝn ra ama mǝn
ra na rai. Ɓo mi narka, ama ri mi eka da'a.

10 Mǝn ra gip dun mbatli, ama mǝn ra na ghol
mbatl ko gigasi. Kup na mǝn ra na argon da'a,
ama mǝ kem dǝ jen nǝra na bar kǝ ame. Wule
mǝ ne ni argon da'a, ama mǝn ra na bar kup.

11 Kǝn mǝn Korinti, mǝ ghundǝri in argonka
da'a, kan mǝ ɓuli in mbatl gǝmi hoyi.

12Mǝ nge gode in ndutǝnka da'a, kǝn ni kǝ nge
gode mi ndutǝne.

13 A yari in ni shirǝm tu wule kandatu bǝba ba
dǝli kǝm nya gǝs gwa, gode mi ni ndutǝn gin pa'e!

Ba kǝ ngash ni gam na munju kan mǝn kopi ni
da gwa

14 Ba kǝ ngash ni gam na munju kan mǝn kopi
ni dagwa. Imnu mǝn pitǝn dlat ba mo gam na
mǝn ɗasi tu rawu? Ko imnu cirtǝn ba dǝm kǝ ba
lasi nǝm na dǝmǝnwe?

15 Imnu Almasihu baa ɓal berǝm na Shetan?
Ununu ngashii gam mǝn kopi na munju kan mǝn
kopi ni da gwawe?

16 Ununu me gam Bom kǝ Yam na ba warwe?
Domici mǝn ni'e Bom kǝ Yam mǝn rai. Kandatu
Yam yari gwa'e, <<Aa dǝm nan wuri, kan a kop
gip dlom gǝzǝni. Aa dǝm Yam gǝzǝni, kan wi dǝm
mbarǝm gǝni.>>

17 Ra untuwo, ɗǝli ni gam ginka gip munju kan
mǝn kopi ni dagwa, ngot ni gam ginka nan wuri,
untun Yam yari. Ba kǝ neni am den argon tu kan
wani ni gwa da'a, ra untuni aa nǝm kǝne.

18Ar ni aa dǝmi in Bǝba, kan kǝ dǝm mimir gǝn
moni na mǝtli, Babom ni yari untu.>>

7
1Mir ɓyar gǝn kǝ ndu'i, tun nan wule baa pi mi

bar ju kupo, ar nǝm mi te yarka mǝ kǝtǝri ni bar
ju kup kan ba li dli na mbatl gǝmi kagwa. Naa dǝ
dǝmi gǝmi nǝra dlǝran hoyi gip bǝrti Yami.

Ghol mbatl kǝ Bulus den ci atl gam kǝ mǝn
Korinti

2 A lir kǝn den kǝ gode mini ndutǝn gi ni. Mǝ
pii murgon wani pitǝn da'a, kan mǝ li murgon ka
da'a, kan baa wule mǝ cuce murgon gwa.

3 Ba'e a ne in ni wani pitǝn te gamka da'a nan
a yari untu gwa. Kandatu a yari in gwa, argon
ra kan ba te gip dlom gǝmi mǝ nge ndu'i gin da'a,
ko mǝn ra na mǝshi, ko mǝn ra na rai mǝn ra nan
kǝne.

4 A yerda nan kǝne, a pa ɓo ngetl nan kǝne. A
cen mbatlka nan kǝn da'a, mbatl gǝn ra laa'i na
ghol mbatl kup na kumi dli ju mǝn den kumi gwa.

5 Nan mǝ mbu bar gip bǝn Makidoniyawo, mǝ
zam shukutǝn da'a, ama tli mbatl ni mǝ zam kup
las tu mǝ bǝtl gam gwa, lotǝn ter kari, te gipi ka
ngapo mbatl gǝmi ra laa'i na bǝrti.

6 Ama Yam mǝn ɓa'i bigul munju kan bigul ro'i
wurka gwani ndǝri mi bigul na cwattǝn kǝ Titus.

7Ba'e na cwattǝn gǝs ni katl da'a, ama na shirǝm
tu tǝ yari mi den kandatu kǝ ɓa'i ti bigul gwa. Tǝ

pa yari mi kandatu kǝ ndu kǝ shimǝn naar gwa,
na dun mbatl gin den argon tu kan pi, na ndotǝn
gin gip kopi kar gǝn gip mbap gwa. Muntu kem a
pi ghol mbatl naari.

8 Kup na tǝlankur tu a rǝshi in kem kǝn kǝ dun
mbatli. Faro a kum tǝmi kǝ tǝlankur tu a rǝshi in
gwa da'a, a mom'e ar ba ci in mbatl kǝ muri njem
ni katl.

9Kup na ar dǝm untuwo ar gholim mbatli. Kup
na a kum tǝmi kǝ dun mbatl gini da'a, ama dun
mbatl tu ni kem kǝn kǝ ci atl gam den pitǝn gini.
Ra untuwo, dun mbatl tu kǝ piwo ar ni Yam ba
ndu'i. Den untuwo, argon tu mǝ piwo ar dǝm
mǝgǝn pitǝn da'a.

10Dunmbatl tu Yam ba ndu dǝ piwo, ar ba kem
ci atl gam tu ba ɗiri zami ɗǝltǝn gwa, a mom faro
ra gip dun mbatl tu da'a. Ama dun mbatl tu kan
mbarǝm ni dǝli gam gǝso, ar ba kem mǝshtǝni.

11 Shin ni argon tu dun mbatl tu kan Yam za
ar zam kǝn tu ɗiri in gwa, ar kem kǝn kǝ momi
las tu kan kǝ pi dlat dagwa, ar kem kǝn kǝ pi lo'e,
kan kǝ kum bǝrti. Ar kem kǝn kǝ la'i mbatli, kǝ
ndu gam gin da'a. Ar kem kǝn kǝ dǝmi den bi dǝli
kǝm muntu kup kan pi warwat pitǝn gwa. Den
muntuwo ar gode'e tǝp ko akowo, kǝn ra na wani
pitǝn da'a.

12 Wokoci tu a rǝshi in tǝlankur tawo, ba'e ar
ghunǝm ni den woni pi wani pitǝni ko woni pii
ti wani pitǝni da'a. Den untuwo, a rǝsh ni kǝ dǝ a
yari in den'e Yammom'e mǝn ra tor gip mbatl gin
hoyi.

13 Kup na untuwo mǝ zam ɓa'i bigule. Ɓiti den
ɓa'i bigul gǝmiwo, mǝn ra na ghol mbatl naar na

shini kandatu Titus ra na ghol mbatl gwa, domici
kup gin kǝ ne ti am ra hoyi nan kǝ ɓa'i ti bigul
gwa.

14 A ɓo ngetl nan kǝn cina da ti, ngapo kǝ bim
sham da'a. Ama kandatu bar ju kup mǝ yari in
kan ge shirǝmno, ɓe ngetl gǝmi nan kǝn cina dǝ
Tituso ar dǝm ge shirǝmi wi pa'e.

15 Titus ba ndu kǝn naari, ba ma ti ni tǝ dam ti
den kandatu kǝ kop shirǝm gǝs,wokoci tu kǝ nǝm
ti gip nartǝn na dǝdartǝn gwa.

16A pi ghol mbatl kǝkǝni, a yerda nan kǝn hoyi.

8
Bi bar tu mǝn kopi kǝ Korinti pi gwa

1Kǝkǝno mir ɓyari, mǝ ndu'e kǝ mom na argon
tu kan zo mbatl kǝ Yam kem domtǝn kǝ mǝn kopi
kǝ makidoniya kǝ pi gwa.

2 Kup na ngati gam na naari den ghuntǝn na
kumi dli tu wi gipi gwa, nartǝn kǝ ghol mbatl
gǝzǝn kemwu pi ho bar kǝ bi jen bar kǝ am gǝzǝn
kup na wu hol bar naar gwa.

3 A sede'e wu bi ni den bi argon tu wu mani bi
gwa, ar man ndǝrtǝn gǝzǝn ma. Wu bi ni na ndu'i
kǝ mbatl gǝzǝni, ba'e getl wur ni da'a.

4 Wu lir mi dǝ mǝ bi wur bi, kǝ dǝ wi ma wu
zam wu pi mbap kǝ ne am mbarǝm kǝ Yam kan
ra su atl kǝ Yahudaka gwa.

5 Kan wu bi ar ba man kandatu mǝ la mbatl
gwa, wu pare ni bi gam gǝzǝn Babom kakani nam
mi pa'e, wu pi ni kandatu Yam ba ndu gwa.

6 Untuwo kan mǝ lir Titus den tǝ ci cina na
mbap kǝ domi bar jumbarǝm bi gip pǝni kǝmbatl
gǝzǝn gwa.

7 Gip ko unuwo kǝn nǝra bi cina, gip ngǝshtǝn
den Almasihu gi ni, ko gip shirǝmi, ko gip momi
ge shirǝmi, na ndu'i pi mbap kǝ Yami, na ndutǝn
tu kǝ pi mi gwa. Ra untuwo, mǝ ndu'e kǝ cini cina
na bi bar tu den argon tu mbatl gin pǝni in gwa.

8 Ba'e a getl kǝn ni kǝ pi untu da'a, ama a ndu
ni'e a gode in kandatu kǝrcetǝn gin ra na kǝ jen
gwa, domici muntu baa gode kanda kǝ ndutǝn tu
kǝn ra nari gwa.

9Domici kǝ mom zo mbatl kǝ Babom gǝmi Yesu
Almasihu. Kup na ti mǝn bar kǝ am ni, ama tǝ
dǝm muntu ra na argon dagwa, kǝ dǝ tǝp gip holi
bar kǝ am gǝso, kǝ zam dǝmi mǝn bar kǝ am cina
dǝ Yami.

10Kǝkǝno argon tu aa yari denmuntuwo ar ni'e,
ar ba mbun kǝ cini cina na argontu kǝ pare pi
ghwa gwa, domici kǝ bi bar ju kan mbarǝm ni
kem kǝn dagwa, ama kǝn ni kǝ pǝn kǝ dǝ kǝ pi
untu tor mbatl da ine.

11 Kǝkǝno pini mbapi kandatu ndǝrtǝn gin ra
gwa, kǝ dǝ kǝ cini cina na pi argontu mbatl gin
pǝni in kǝ pi gwa.

12 Kǝn nǝra na mbatl biiwo, Yam ba kum tǝmi
kǝ bii gini, kǝn ni kǝ bii den bi ndǝrtǝn gin gwa.
Yam baa ndu kǝ bini argon tu kan man ndǝrtǝn
gin gwa da'a.

13Mǝ ndu ni'e mǝ ne jen heli gos gam kan kǝn
ngapo mǝ ne in giɓǝr gos gam da'a. Ama kǝ dǝ ko
unu dǝm nǝm.

14Ama kǝ dǝ tatl mbap tu kandatu ar ndariwo,
ne wur ni am ra kǝkǝn nan kǝn ra na tǝp kǝ pi
untuyi gwa. Kǝn eso wokoci tu kan kǝn ra na

argon da'a kan wiyo wi ra nariwo, se wu ne in
am ra. Tǝp untuwo ko unu baa dǝm nǝm.

15Kandatu kan ar ra na rǝshi gip Shirǝm kǝ Yam
gwa'e, <<Muntu kan dom na naariwo, ar naari
tǝka da'a, kan muntu kan dom njem ma ar dǝmi
tǝka njem da'a.>>

Kar Titus kǝ nǝmi bar ju kan dom gwa
16 A goode Yami, muntu kan la gip mbatl dǝ

Titus dǝ tǝ ne in am ra wule kandatu a pǝn tor
gip mbatl kǝ pi gwa.

17 Tǝ ri ni kar kǝn den lirtǝn gǝmi ni katl da'a,
ama ti na gam gǝs ma tǝ nduni ritǝn kar kǝne.

18Ar ni mǝn den kari gǝs rǝnka na erǝm tu kan
pi sun kar domtǝn kǝ mǝn kopi kup den pi mbap
gǝs kǝ wazu gǝs kǝ zo shirǝmi.

19Muntu ni katl da ma, domtǝn kǝ mǝn kopi ni
zǝzar ti, kǝ dǝ tǝ pi ta ritǝn nanmi, gip pi zo mbap
tumǝ pi den bi ɗǝɗa Babomi, kan es kǝ dǝ ar gode
den ndu'i kǝ mbatl gǝmi ni mǝ ne amra.

20Mǝ ndu ni mǝ kǝtǝri argon tu mbarǝm baa pi
mi mǝgǝn shirǝm den kandatu mǝ pi na bar ju bi
den pǝni kǝ mbatl gwa.

21Mǝpǝni nimuntu gam gǝmi kǝ dǝmǝ pi argon
tu kan Yam baa kum tǝmi gwa, mbarǝm ma wu
kum tǝmi.

22Ar tu esi, mǝn den kari bar na erǝm gǝmi nan
wuri, domici mǝ yerda nan ti, biyi na womti mǝ
zam ti na mbatl kǝ ne ammbarǝm ra, kan kǝkǝno
cina na untu ma, ar tu tǝ yerda nan kǝne, tǝ ndu
tǝ ne in am ra hoyi.

23 Titus ngapo berǝm mbap gǝn ni kan mǝn ni
den mbap den bi gi ni. Mir ɓyar kan ra nan ti



2 Corinthians 8:24 xix 2 Corinthians 9:6

ngapo, domtǝn kǝmǝn kopi nawomti ni karwuri.
Mbap tu wu den pi ngap ba ɗǝɗa ni Almasihu.

24Den untuwo, gode ni mbarǝm ju ndutǝn gi ni,
kǝdǝ womti domtǝn kǝ mǝn kopi ju kan kar wur
gwa kum argon tu kǝ pi wur gwa, kan wu mom'e
ɓe ngetl tu mǝ pi nan wuro untuni ar ra.

9
Ne am mbarǝm kǝ Yami

1 Ar nǝmǝn kǝ a rǝshi in den ne am tu kan pii
mbarǝm kǝ Yam gwa da'a,

2 domici a mom'e kǝ pǝn ni tor gip mbatl
gin kǝ pi untu, ar ni a ɓo ngetl den untuyi dǝ
mǝn Makidoniya, mǝ ne wur den yari'e kǝn mǝn
Akayawo tun ghwa ni kǝ ɓal gip mbatl gin kǝ dǝ
kǝ bi, ndu'i gin kǝ pi untuyi ni putu na womti kǝ
ngeni argon tu wi bi gwa.

3Ama ami den kari bar na ɓyari kǝ ba ar dǝmɓe
ngetl gǝn den bar ju dǝm katl da'a, ama a ndu'e kǝ
neni argon tu kan ki bi kandatu a yari wur gwa.

4 Domici amini a cwat na mǝn kopi kǝ Maki-
doniyawo, a ndu'e wu ɗir zamo kǝ ne argon tu
ki bi wi gwa da'a. Ar ni dǝm untuwo mi tla sham
den ɓe ngetl tu kan a pi nan kǝn cina da wur gwa,
ama shamiwo gwan ni katl da'a, har nan kǝn ma.

5 Ar ni kem a lir mir ɓyar dǝ wu su kar kǝn
kakani kǝ dǝ wu dom bar ju kan kǝ wule ki bi
gwa, kǝ dǝ wu zam newi mak den bi pǝni. Muntu
ni baa gode'e na ndu'i kǝ mbatl gin ni kǝ bi, ba'e
getl kǝn ni da'a.

6Nenimuntu kǝme, kupmuntu kan ngan badǝr
gǝs dǝlǝn-dǝlǝnwo, ti rǝsh bar njem, ama kup

muntu kan ngan badǝr gǝs kandatu ar ndaariwo,
ti rǝsh bar na naari.

7Naa dǝ ko gonge gip kǝn bii kandatu tǝ pǝn gip
mbatl gǝs gwa, bat na li mbatli, ko wule getl tǝni,
domici Yam ba ndu ni mǝn bi bar na ghol mbatli.

8 Yam ba mani pi in albarka kǝ zam ar man
argon tu kǝ ndu gwa, kǝdǝ kǝ zam argon tu kǝ
ndu gwa ko gigasi, kan kǝ pa zam ar man untu,
kǝdǝ kǝ pini ni mb arǝm ho bari.

9Kandatu ar ra na rǝshi gwa'e, <<Yamo am gǝs
na ɓuli ni ar ra kǝ bi bar gǝs dǝ munju kan am ri
wur kaar dagwa, pitǝn dlat gǝs baa paka da'a.>>

10 Yam ni ba bii mǝn ngani bar badǝre, tǝ bi ti
fingali. Ra untuwo, Yam baa bi in badǝr kǝdǝ kǝ
ngani, ti ni es ti kem kǝ rǝsh bar na naari tǝp kǝba
pitǝn dlat gǝsi.

11 Ti pi in albarka tǝp ko ako, kǝ dǝ kǝ dǝm ni
mǝn bi bar na ghol mbatl ko gigasi. Ra untu ni
mbarǝm na womti baa goode Yam den bi bar ju
na ɓuli am kan kǝ kari wur bar nari tǝp kar mi
gwa.

12 Ho mbap tu kan kǝ piwo, ba'e ar ne ni am
mbarǝm kǝ Yam katl da'a, ama ar pa kem dǝ
goode Yam den untu.

13 Mbap tu kǝ pi tuwo, arba kem dǝ mbarǝm
ɗǝɗa Yami, domici kǝ kop argon tu kan zo shirǝm
kǝ Almasihu yari gwa, nan kǝ ngǝsh kǝn den
argon tu kan zo shirǝm kǝ Almasihu yi yari gwa,
kan eso domici kǝ ne am tu kan kǝ piwur na nami
mbarǝm na ɓuli am gwa.

14 Mbarǝm ju baa shirǝm na Yam den bi gini,
wi den damtǝn den kǝn gip mbatl gǝzǝni, nan zo
mbatl kan tla gamkǝ damtǝn kǝmbarǝm kan Yam

bi in bigul kǝ pi gwa.
15Mǝ goode ni Yam den zo mbatl gǝs kan man

yari kǝ mbarǝm gwa.

10
Bulus ho gam gǝs den bar ju jen ba yari den ti

gwa
1 Kǝkǝno, ami Bulus na gam gǝn ni a lir kǝne,

ami kan bawulǝm'e, <<mǝn iɗambatli>> ami nǝra
nan kǝn gwa, ama <<banyi mbarǝme>> ami nǝra
nan kǝn da gwa! Ama domici kǝ shu'i gam atl na
iɗa mbatl kǝ Almasihu ni.

2 A lir kǝn den ba kǝ kemǝn ni kǝ mase in ami
ni a ɗir kar kǝn gwa da'a. Domici a mom wolo
aa mase mbarǝm ju kan ba wule mǝn ni den dǝmi
gǝmi wule mbarǝm kǝ atl katl gwa.

3Kup namǝn ra den kaar atli, ama dlan gǝmiwo
kandatu mbarǝm kǝ atl ba pi gwa ni da'a.

4 Domici bar kǝ dlan gǝmiwo wule kǝ mbarǝm
kǝ den kaar atl ni ar ra da'a, ama bar kǝ dlan gǝmi
ra na iko kǝ Yami. Mǝ pini mbap nari kǝ gǝzan las
mǝn ndǝrtǝn gip damtǝn kǝ mǝn ceni lare.

5Mǝ gǝzan ni ko gonge bali gip nge shirǝmi, na
kup bar ju ba dlǝri nge momi Yam gwa, eso, mǝ
pali ko gonge damtǝn ar pal mǝn bota na kopi
argon tu Almasihu yari gwa.

6 Mǝn ra den bi matli ko gonge nge kumi
shirǝmi, wokoci tu kopi shirǝm kǝ Almasihu gǝmi
laa'iwi gwa.

7 Shin ni kandatu bar ra na ɓuli gwa! Gon nǝra
na ndǝri bigul den'e ti kǝ Almasihuno, se tǝmom'e
mǝn ma kǝ Almasihu ni kandatu tǝra gwa.

8 A kum sham da'a ko njem, ko da ami ni a ɓo
ngetl naar den iko tu Babom bim gwa. Iko tu kan
tǝ bimo, kǝ a tu kǝn ni, ba'e kǝ dǝ a yas kǝn kani
da'a.

9 Ba kǝ shin ni wule a ndu ni a la kǝn bǝrti gip
tǝlankur gǝn ju da'a.

10 Domici jen ba wule,<<Tǝlankur kǝ Bulus
giɓǝre kan ar ndǝr naarka, ama ti nǝra nammi na
gam gǝso, ti mǝn pi shirǝm mǝn ndǝrtǝn ni da'a,
shirǝm gǝs ngapo argon ni da'a.>>

11Naa dǝ badǝr mbarǝm ju mom'e argon tu mǝ
rǝshi in mǝn nǝra nan kǝn dawo, ar ni bom na
argon tu mǝ yari in mǝn nǝra nan kǝn gwa da'a.

12Mǝ kǝm mǝ ngash gam gǝmi na ɓyar kandatu
munju kan ba shin wule wu man nami mbarǝm
kup ba pi gwa. Wi mǝn cingǝr gam gǝzǝn na jeno,
wu den ndu'i wu pǝn gam gǝzǝn bom na jeni, wi
kǝdlǝm ni.

13 Ama mi ɓo ngetl ar man kandatu ar ndari
gwa da'a, ama mi dlǝr ni den bi las kǝ mbap tu
Yam bi mi kǝ pi gwa, kǝn kupo kǝn nǝra gip las ba
pi mbap gǝmi.

14Tun kano kǝn nǝra gip las ba pi mbap gǝmiwo,
ri in zo shirǝm kǝ Almasihu kan mǝ pi ino ar ɗil
nǝka gip las ba pimbap gǝmi da'a. Kanomǝ dlyam
nǝka gip ɓe ngetl gǝmi da'a.

15Mǝ ɓo ngetl den mbap tu kan jen pi gwa da'a.
Ama mǝ la mbatl'e ngǝshtǝn gin den Yesu baa ci
cina na nartǝni, kan las ba pi mbap gǝmi gip kǝn
baa ci cina na ɓultǝn naari.

16 Mi zam mǝ pi wazu kǝ zo shirǝm gip atl ju
cina nan kǝn gwa. Mǝ ndu ngeni sun den mbap
tu kan gon pi kǝba las ba pi mbap gǝs gwa da'a.

17 Ama, <<Naa dǝ muntu ba ɓo ngetlo, tǝ ɓo
ngetl gip Babomi.>>

18 Ba'e muntu kan ba ɗǝɗa gam gǝs gwani ba
nǝm shirǝm gǝs da'a, ama mbarǝm tu kan Babom
ba ɗǝɗa'i gwani ba nǝm shirǝm gǝsi.

11
Bulus na mir mǝn kartǝn kǝ lare

1 A lir kǝne, teni mbatl kaarka na kǝdlǝm pitǝn
gǝni!

2 A pi ghuve domici gin na ghuve kǝ Yami. Ra
untuwo, a pǝn wi'e aa gudlumi in na Almasihu,
dǝ dǝmi gin nǝra dlǝran, kǝ dǝ ta kǝn wule nye gǝr
mǝn yap gam kan ba ta'i bakos gǝs gwa.

3Ama a kum bǝrti den kandatu ici gip setǝn gǝs
jili Hauwa'u ka gwa, dǝ gudǝri in mbatlka, kar zo
ngǝlan bii Almasihu gam gin kup.

4 Ama gon ni ɗir kar kǝn kan ba pi in wazu kǝ
Yesu bom na Yesu tu mǝ pi in wazu gǝsi, ko kǝn
ni kǝ nǝm zut ruhu gon bom na Ruhu tu kǝ nǝmi,
ko zut zo shirǝm bom na muntu kan kǝ nǝmi, kǝ
bi gam gin ituwi.

5 A shin wule munju kǝ wul wur'e <<kiri mir
mǝn kartǝn kǝ Yesu>> manǝm na argon da'a.

6 Ar ba dǝm'e kulcim ni mani shirǝm da'a, ama
ami ra na momi bari. Mǝ gode in muntuwi ko tǝp
ako.

7Warwat pitǝn ni a pi in nan a pi in wazu kǝ zo
shirǝm tu ngǝlǝk, nan a pali gam gǝn atli kǝdǝ kǝ
zam ɗǝɗatǝn gwaya?

8Ar dǝm wi wule a zote ni domtǝn kǝ mǝn kopi
jen barka, nan a nǝm bar kar wur kǝdǝ a pi in
mbap gwa.

9 Kan bitu ami ra nan kǝno a ndu argon kar
kǝne, kup na untu a ghun kǝn da'a. Mir ɓyar mǝn
kopi kan tli tor Makidoniya ni bim bar ju kup a
ndu gwa. A dǝmi in gos gamka da'a ko njem, kan
aa ci cina na pi untu.

10 Kandatu kan ge shirǝm kǝ Almasihu ra
gipǝno, murgon ra gip atl kǝ Akaya kan baa
kemǝn kǝ za'i ɓe ngetl gǝn tu gwa da'a.

11 Ra untuwo, a nge in ni nan a yari untu
gwaya? Yam mom'e a ndu kǝne!

12 Aa ci cina na pi argon tu a pi gwa, kǝdǝ a
hane munju ba la bi gam gǝzǝn'e <<Kiri mir mǝn
kartǝne>> bar kǝ ɓe ngetl den'e wu pi mbap nǝm
na gwagǝmi.

13Badǝrmbarǝm juwomirmǝn kartǝn kǝ lar ni,
mir mǝn jili mbarǝm kani, wu pǝn gam gǝzǝn den
mir mǝn kartǝn kǝ Almasihu ni.

14Muntu dǝm bar kǝ nǝmi bi na am da'a, domici
Shetan ma tǝ neni gam gǝs wule ciri mǝn kartǝn
kǝ Yam ni.

15 Bar kǝ nǝmi bi na am ni da'a, in zher gǝs ni
pali gam gǝzǝn wule wi zher kǝ pitǝn dlat ni gwa.
Den kaariwo wi zam ɓatltǝn tu ndar mbap gǝzǝn
gwa.

Bulus shirǝm den kumi dli tu tǝ tla gipmbap gǝs
gwa

16A yari ra es'e ba dǝ murgon pǝn'e ami kǝdlǝm
ni da'a. Ama kǝn ni kǝ kum wule untuno, se kǝ
nǝmǝn ni wule kǝdlǝme, kǝdǝ ami ma a nye zam
bar kǝ ɓe ngetle.

17Ama shirǝm tu a yariwo, ba'e argon tu Babom
yari gwani a yari da'a. Ama ɓe ngetl tu a piwo, a
pi ni wule kǝdlǝme.



2 Corinthians 11:18 xxv 2 Corinthians 11:27

18 Tunkan mbarǝm ra kan ba ɓo ngetl kandatu
mbarǝm kǝ atl ba piwo, ami ma aa ɓo ngetle.

19Kǝno mǝn wayo ni hoyi, nan kǝ pi ghol mbatl
na te mbatl kaarka na kǝdlǝm gwa!

20 Capawo, gon ni pali inka zher gǝso, kǝ kur
kǝrceka, ko tǝ zote in barka, ko tǝ ne in asǝm
gamka, ko tǝ gode in'e tǝ kǝm lasi, ko tǝ pa la'i
in amkayama.

21 Amo sham ba cim a yari in'e mǝ gode ɗattǝn
gǝmi nan mǝ pi in untu dagwa!
Kup argon tu gon'es ba ɓo ngetl nariwo, aa

mani ɓe ngetl pa'e. A shirǝm ni wule kǝdlǝme.
22 Wi mbarǝm kǝ Ibǝrahim na? Untun ami ra.

Wi mǝn Isra'ila na? Untun ami ra. Wi gǝsgal kǝ
Ibǝrahim na? Untun ami ra.

23 Wi mǝn pi mbap kǝ Almasihu na? A man
untu ma. (A shirǝm ni wule a teni mǝn zhe'e ka.)
A pi mbap nar man wuri, ami ra ko gigasi na ɓali
gip bom moni, ɓom naarka, wokoci jeno wule a
mǝsh nika.

24 Bisi nantam ni mǝn Yahuda ɓom na rǝɓa
hauya nǝm na kutl cet ghwanǝn (39).

25 Bisi myakan ba ɓom na dlo gǝlla. La'ǝm na
tat bisi nǝm. Bisi myakan kungǝlǝn jikat mal ba
tatlka namǝni, pǝt na gas ami ra gipmal bar ɓula'i.

26 Gip ɓomi asǝm gǝn juwo, a mo na bar kǝ
tli mbatl na womti gip ɓula'i, a mo na mur mǝn
dlǝri den tǝpe, a tla metǝn na bar kǝ tli mbatl
kar mbarǝm gǝn mǝn Yahuda na kar munju mǝn
Yahuda ni da'a, na bar kǝ tli mbatl gip bǝni, na
bar kǝ tli mbatl gip lǝpe na den bar ɓula'i, na bar
kǝ tli mbatl dǝ mǝn ceni lar'e wi mir ɓyar ni.

27A pi ta ndotǝne, a tla kumi dli, a tla holi zami

umuri, a kum guzum na guzummale. A hol zami
fingal na womti, a tla kumi iɗatǝni, a hol tutul dli
kǝ kemi.

28 Den kaar kǝ bar na womti esi, den ko gonge
pǝto ami den damtǝn den domtǝn kǝ mǝn kopi
kup.

29 Gon ni hol bigulo, a kum wule ami ni a holi,
gon ni kem murgon kǝ pi warwat pitǝno, ar ba
kem a kum lo naari.

30 Ar ni ma nǝm a ɓo ngetlo, to se a ɓo ngetl na
bar ju ba gode ɗattǝn gǝn gwa.

31 Yam mom'e lar ni a cen da'a, muntu kan ti
ni'e Yami, kan Ba kǝ Babom gǝmi Yesu esi. Ti ni tǝ
ndar dǝ ɗǝɗa ti baa patǝni.

32Nan ami ra su Dimashka kawo, gobna tu kan
gǝs dǝ Gun Aretas gwa tlat bǝdlabǝn kǝ bǝni ka
kup kǝ dǝ nǝmǝni.

33 Ama jen shu'ǝmka tǝp gip taga den pan kǝ
bǝni gip shari, kan a ɗǝli ti amka.

12
Bar ju Yesu yari Bulus gip ruya gwa

1Aa ci cina na ɓe ngetle, kup na baa zam argon
gipi da'a. Ama aa ci cina na yari shirǝm den bar
ju Babom Yesu ɓulim gip ruya gwa.

2 A mom na mbarǝm gon gip Almasihu, muntu
kan gip sheti ghon kutl cet wupse (14) karo pǝn
tika to yam kǝ myakani ka. Ko gip dli ni ko gip
dlini da'aya, a mom da'a, Yam ni momi.

3Kan amom'embarǝm tuwo pǝn tǝka to yamka,
ko gip dli ko gip dli ni da'aya, a mom da'a, ama
Yam ni momi.

4 Pǝn tika to yamka, ar ni tǝ kum bar jen kan
baamanimomi da'a, munju kan nyambarǝm baa
mbu shirǝm dene dagwa.

5 Aa ɓo ngetl na mbarǝm tu, ama aa mani ɓe
ngetl na gam gǝn da'a, se de den bar ju a ɗatka
gipi gwa.

6 Ami ni a pǝn a ɓo ngetl ma, aa dǝmka kǝdlǝmi
da'a, domici ge shirǝm ni aa yari. Ama aa ɓo ngetl
da'a, a ndu'e dǝ murgon pǝnǝm ar man kandatu
tǝ shimǝn na kandatu tǝ kumǝn gwa da'a.

7Kǝ dǝ ba a ɓo ngetl na kiri ruya kǝ nǝmi bi na
am ju dawo, ar ni karim bar na kumi dli tu kan
baa dǝmim ir gip dli gǝn gwa. Muntu ni dǝm wule
nye mǝn kartǝn kǝ shetan, kǝ dǝ tǝ pi ta ghuni
gǝni, kan tǝ hanem njinjatǝnka.

8A lir Babom bisi myakan kǝ dǝ tǝ pǝnim kumi
dli tuka.

9 Ama tǝ wulǝm'e, <<Zo mbatl gǝn kǝm ki,
domici gip holi ndǝrtǝn gin ni baa shin laa'itǝn kǝ
mani pi bar gǝni.>> Ra untuwo, na ghol mbatl ni
aa ɓo getl gip holi ndǝrtǝn gǝn tu, kǝdǝmani pi bar
kǝ Almasihu dǝm ra na mǝni.

10Muntu ni kem ami ra na ghol mbatl gip holi
ndǝrtǝn gǝni, gip yarim mǝgǝn shirǝmi, gip banyi
dǝmi, gip kumi dli, na gip tlattǝne, den bi kǝ
Almasihu. Domici gip wokoci kǝ holi ndǝrtǝn gip
dliwo, wokoci tu ami ra na holi ndǝrtǝn gip dliwo,
ar ni ami ra na ndǝrtǝn gip ruhu gǝni.

11 Kǝ kemǝn a dǝmka wule kǝdlǝm wi. Ar ndari
kǝ yabem ni, kup na ami argon ni da'a, ar dǝm'e,
<<kiri mir mǝn kartǝni>> manǝm na argon da'a.

12 Yam gode in seda kǝ dǝmi nye mǝn kartǝn
kǝ Yesu tǝp kǝba te mbatl kaarka, na tǝp kǝba

halama, na bar kǝ dlǝkǝntǝn, na tǝp kǝba kiri
mbap ju kan tǝ pi tǝp karǝm gwa.

13 Imnu kǝ kumwule kǝnni'e heli gip domtǝn kǝ
mǝn kopi jenu? Ko nan a hane in kǝ biim wurpi
gwani? Gafartem ni ɗattǝn tuka.

14 Kǝkǝno ami ra den bi ritǝn kar kǝn kǝ bisi
myakan, kan aa dǝmi in gosgam da'a, domici
argon tu a ndu'o kǝn ni, ba'e bar kǝ am gin ni da'a.
Den kaar kǝ untuwo, ar ndari'e dǝ mimir pa wur
namǝn gǝri gǝzǝn da'a, ama kǝ dǝmǝn gǝri pawur
na mimir gǝzǝni.

15Ra untuwo, aa kum tǝmi kǝ jili kup bar ju ami
nari gwa, kup na gam gǝn ma den bi gini. Ami ni
a gode in ndutǝn naar kawo, ki ca ni ndutǝn tu kǝ
pimka gwaya?

16Kǝkǝno kǝ nǝm argon tu a yariwi gwa'e a dǝmi
in gosgamka da'a. Kup na untu, gon baa wule a
pi in ni wayo, a dǝl mbatl ginka na lare.

17A ne in ni asǝm gamka tǝp kar gon gip munju
a kar wur kar kǝn gwaya?

18A lir Titus kǝ dǝ tǝ ri kar kǝne, a pa kar erǝm
mǝn kopi gon nan ti. Ki wul ni'e Titus ne in asǝm
gam kaya? Ami nan tiwo ruhu nǝm ni ba kop nan
mi, eso tǝp nǝm ni mǝ kopi.

19 Ase, kǝn ni den shini terka wule mǝn ni den
ndu'i ho'i gam gǝmi kar kǝne. Yam ni'e seda gǝmi.
Mǝn ni den yari in ge shirǝm gip Almasihu. Mir
ɓyari, ko ununumǝ piwo, kǝ dǝ ar ɓa'i in bigul ni.

20Bǝrti ba cim den wokoci tu a ri kar kǝno,wolo
a zam kǝn ba'e kandatu a ndu gwa ni da'a, kǝn
eso kǝ zamǝn ba'e kandatu kǝ ndu gwa da'a. A
kum bǝrti dǝ zam tli yar yam gip kǝne, na ghuve,

na ɗasi mbatli, na ndu'i gami, na li sunye, na
wultǝne, na giɓǝr gami, na tli mbatli.

21A kum bǝrti den'e ami ni a pa ri kar kǝno, Yam
gǝn baa kem a tla sham cina da ine. A kum bǝrti
kǝdǝ ba a pi dun mbatl den mbarǝm na womti
kan pi warwat pitǝn far gwa, munju kan ci atl
gam kar Yamwi dagwa den dǝmi kǝ warwat pitǝn
gǝzǝni, na pi bar kǝ dǝɗanye, muri na mǝtli na
moni kaari, na holi kumi sham kan wu pi gwa.

13
Dǝli kǝm kǝ Bulus kǝ pa'i bisi

1Mǝnkǝn ni baa dǝm ɗirtǝn gǝn kar kǝn kǝ bisi
myakani. <<Ko gonge shirǝmo ba nǝm ni bi dǝ
mbarǝm rop ko myakan.>>

2 A tare a dǝli mǝn warwat pitǝn ju na nami
mbarǝm kǝm wi den wu za pi warwat pitǝne gip
ritǝn gǝn kar kǝn kǝ bisi rop. Ama kǝkǝno ar ni
a pa dǝli in kǝm ra nan ami ra nan kǝn dagwa.
Domici ami ni a palo aa za munju kan pi warwat
pitǝn ju na mǝn ndu'i piyi da'a.

3 Tunkan kǝn ni den ndu'i kǝ tabbate'e Al-
masihu ni den shirǝm tǝp karǝmi. Ki mom tǝp kar
muntu, Almasihu ɗatka gip dlom gin da'a, ama tǝ
gode iko gǝs gip kǝne.

4Kup na ɓa tǝni den kiin tǝp gip holi bigule, kup
na untu tǝ ra na gembatl gip iko kǝ Yami. Minma
mǝn ra na holi ndǝrtǝn gip ti, kup na untu, tǝp kǝ
ba iko kǝ Yamomǝ dǝmna raiwi nan ti, denmbap
tu mǝ pi gip dlom gin gwa.

5 Gode ni gam gini, kǝdǝ kǝ shin ni ko na ho bi
kǝn ra gip Almasihu Yesu, pini ta gode gam gi ni.

Kǝ mom ni'e Almasihu nǝra gip kǝn da'aya? Kǝn
ni kǝ mom dawo, kǝ ndaka gip godetǝni ituwi.

6 A la mbatl'e kii mom'e mǝ ndaka gip godetǝni
da'a.

7 Kǝkǝno mǝ lir Yami, den ba kǝ pini wani bar
da'a. Ama pini ho pitǝne, kup na mbarǝm baa
shin wule mǝ ɗatni ka.

8 Domici mi pi argon kǝ nge ge shirǝmi da'a,
ama mi kop kaar kǝ ge shirǝmi.

9Mǝ pi ghol mbatl kupwokoci tumǝn ra na holi
bigul kan kǝno kǝn ra na ndǝri bigul gwa. Shirǝm
na Yam gǝmi ni'e kǝ nǝra na laa'i.

10 Argon tu kan kem a rǝsh bar ju gwa itu nan
ami ra da gwa, den ami ni a cwato, ba kǝ kem ni
a tlat kǝn na iko tu kan Babom bim gwa da'a, iko
tu Yam bimo kǝ tu'i ni ba'e kǝ yasi kani da'a.

Shirmitǝn kǝ pa'i bisi
11Kǝ pa'i bisiwo, mir ɓyari, se gas jeni! Kǝrkǝm

ni pitǝn gini, ɓa'i ni bigul ya'ǝni, dǝ damtǝn gin
dǝm nǝm, dǝm ni zhǝlili na ya'ǝni. Tǝp untuni Yam
kǝ ndutǝn na dǝmi zhǝlili baa kop nan kǝne.

12 Shirmi ni ya'ǝn na shirmitǝn kǝ mǝn kopi.
13Mbarǝm kǝ Yam kup ba shirmi inka.
14 Naa dǝ zo mbatl kǝ Babom Yesu Almasihu,

na ndutǝn kǝ Yami, na dǝmi kǝ tǝmtǝn kǝ Ruhu kǝ
Yam dǝm nan kǝn kup. Ar dǝm untu.

